Far in giug auditiv

Vus haveis segir era gia udiu differents giugs auditivs al radio. Mo haveis era gia fatg sezs in?
Pensum:

· Fagei gruppas dad otg.
· Reparti las differentas rollas ella gruppa:

· René
· Marc

· in raquintader

· ina secretaria
· dr. August Zahnd

· Wilhelm Egli, il scolast da tudestg

· il directur dalla scola Krummenacher

· docter Beda Aufdermaur

· Legi il text ella gruppa. Mintgin fa specialmein stem da sia rolla.
· Certas passaschas dil raquintader saveis vus era modular aschia che las persunas tschontschan.
· Suenter la modulaziun saveis vus leger inagada il text communablamein, q.v.d. mintgin legia sia rolla. Fagei la controlla sch’il text ei capeivels aschia per igl auditori.
-
Cura che vus haveis preparau il text, ponderei tgei ramurs che vus duvreis pil text (p.ex. il raquintader che di ch’il signur Egli entscheivi a tippar silla tastatura).
Legi aunc inagada il text e fagei mintgamai far ina pausa, cura che vus leis introducir ina ramur. Numerei il text e nudei en ina gliesta en tgei lingia che tgei ramur sto cumparer.
· Procurei per ils mieds per far las ramurs ed empruei silsuenter da cumbinar inagada il text e las ramurs. Sche vies text ha pausas che vus leis emplenir, saveis vus era procurar per musica.

· Trenei il giug auditiv entochen che tut va bein in en l’auter.

· Registrei il giug auditiv cun ramurs e musica sco era cul text.
Cura ch’il giug ei alla fin saveis vus tedlar el en classa ni era schar tedlar el autras classas.
